
Makua malka Bunun

Mihumis katan sian nastucin hai, palalandu kata mas vaivivaivi siduh
tu bunun, aiza Incumin, aiza Puut, aiza Ngaingai, aiza Taulu, mintanan mais
palandu mas danghas hulbu siin mas tahdungaz. Haiap a amin katan tu, isian
tastu hanian hai, namapunahtung amin kata mas madadaingaz, minduduaz,
uvavaz sinmas ubuh.

Mais malka bunun hai, asa tu piszangun mas an-anak madaidaz. Ni
kata Bunun mazima sabditan mas bunun, ni amin mazima satamalan mas
bunun. Maupacin imita mailantangus masnava maita tu, asa madaingaz tu
madaidaz uvavaz, asa talutpuin tu makaskas kuzakuza saipuk tastu lumah,
asa uvavaz tu kapimaupa madadaingaz tu sintatahu, matunaskal naicia,
mapisvala inaicia tu isang.

Mais isian a katan sian pasnanavaan hai, asa a katan tu malmananu
mapasnava, kakaa tu matupanu, kakaa tu mapahaungun, kakaa tu islansanun
mas makuang tu iskuzakuza. Masial paisnavan hai mapinaskal tama-cina tu
iIsang. Mais ilumah hai, kapimaupa tama-cina tu sintahu, kapimaupa mas itu
masituhas tu sinkalun, madaidaz masinauba, maupacia inaam tastu lumah

malka bunun.

Habas kata a bunun hai, asa tu samashing siin saipuksaipuk mas
madadaingaz, ni tu mahtu ansasais. Masamu amin isian duma bunun tu
tanangaus matunus, masamu amin pisbazangbazang, masamu amin katmang
siza itubunun tu haimangsut. Asa tu mapisial at mindadangaz mas
mintainalu, masamu amin sakulaaz mapiaha siin mas mabual tu bunun,
masamu amin sakulaz mataula siin mas painitazan tu maluspingaz. Asa tu
mahazaszas malka bunun.

Supah a ituBunun madadaingz sintahu a hansiap, cis-uni tu na-asa
mapin’ia mas mita tu Bunun siduh. Supah amin a ituBunun malintangus
sinpala a samu, cis’uni tu na-asa mapinsia mas imita tu iskaupakaupa,
min-uni katan Bunun mas mapakadaidaz tu siduh.

Paha mais kapimaupa a katan mas itu madadaingaz sintatahu tu hansiap
hai, namintaiklas a katan, at namalsisial a imita sininghumis. Mais
matusuhcis a katan mas itu malintangus tu samu hai, nakauman a
panlalivaan mas bunun, at namadauzung a imita inuskunan mas bunu.

Mais maupacia a katan Bunun minghuhis hai, namanaskal a imita

madadaingaz sasadu mas mita.



110 # 2 WF > FRLAEFIH [FHEFLF] R F2 2 %4 5

At P o AN PEIFI AR o RARE FHEB EE TREFFADEL AT UERE T AR TN EE 2T RR
B AP EZLEL > B RS EX o HhE A G Bk BREE BELEN LT o £ EFR
o) A )T;Mg\,a;g S - o AR AR LR Y AT K7 o gggﬁ'ﬁi%r’«frﬁ%ggﬁﬂ& s B g Ao R A kR A E o
3“TP“ﬁﬂé“ﬁf£ﬁrﬁ“fiff%1‘§3‘fF5:dé—"ﬁ~T“E'Lf?&%J 3% o ,Hi&*"zﬂ‘?" ok RAERRANL MR AT UG E o FF EATE - d T AR
o BB Flie e ] 723 RIEEF DB 0 R HE P R E PR - A A o FREAARE AMF LT FRE AMLS S 0§
AE R SR ARE > A RN A R E S A REOHRES FOPRRA K e Tk AP RS A

e BV HoriE o RRA G R AR RE T A



